
Akileraaruserinermik ingerlatsineq pillugu Inatsisartut inatsisaata allanngortinneqarnissaa 
pillugu Inatsisartut inatsisaattut siunnersuut  
(Aningaasaqarnermut Nunanilu Avannarlerni Suleqatigiinnermut Naalakkersuisoq) 
 
Naalakkersuisut Akileraarusersuinermik ingerlatsineq pillugu saqqummiussaat, Siumumiik 
imaattumik oqaaseqarfigissavarput. 
 
Siumumiillu maluginiagassat ilaat ersarissumik matumani inatsimmi malinnitsitaasussat 
piumasaqarfigineqartullu qaammarsaaffigilluarneqarnissaat kissaatigaarput. Ilaatigut 
qulakkeerneqarluaqqullugu iluaqutaasussaanera soorlu allassimasoq. 

 
(Aammattaaq siunnersuut aningaasaqarnermik avitseqatigiinnerup iluani akileraarutinik 

eqqortumik akiliisarnerup nukittorsarneqarnissaanik kissaateqarnermut takussutissaavoq.) 
 
Aammalu B-nik isertiaqartartut pineqartut ersarissumik matuma kingorna paasitinneqarnissaat 
pingaaruteqarluinnartuusoq tunngavingalungu Siumumiik uteqqillungu piumasaraarput inatsisit 
ima ittut allannguuteqaraangata qaammarsaasutigineqartarnera pimoorunneqartarnissaat 
piumasaringatsigu. 
Ilaatigut ima inatsit pisussaaffiliimmat,  
 
(Tamatuma saniatigut pissarsisumut tunisat isertitatut B-tut isertitaappata, tunisassianik 
aalisarnermeersunik, piniarnermeersunik, aallaaniarnermeersunik, savaateqarnermeersunik, 
eqqumiitsulianeersunik kusanartulianeersunillu tuniniaanermik sullissisut 
paasissutissiisussaatitaassasut, siunnersuutip imaraa.) 
 
Saqqummiunneqartumi ersarissarneqarpoq suliaq manna teknikkimut oqaatsinullu ataasiakkaanut 
allanngortitsisoq kisimi pineqaraluartoq Siumumi isumaqarpungut pingaaruteqartoq 
allannguutaasut pineqartunut ersarissumik paasissuuttaanissaa, 
Naggataatigut tusarniaassutaasimanera amerlasuunut igerlasimavoq, suliallu 
annertunngikkaluarluni pingaaruteqassusaanik ersitsisinerusoq tunngavingalungu 
aappassaaneerneqartigani susassaqartumut ataatsimiititaliamut ilalerlungu igerlatipparput. 

